
				এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
কিরূপে অপর গলার উপরে নিজের গলাও লোককে শুনাইবে, সেইরূপ হে ব্ৰাহ্মা ! তোমারও কি ইচ্ছা যে, ব্ৰহ্মনামের ধ্বনি উঠুক এবং সেই ধ্বনির ভিতরে লোকে তোমার কণ্ঠস্বরও শুনিতে পাউক ? দুর্বল ব্ৰাহ্মসমাজের জয় হোক এবং সেই সঙ্গে সঙ্গে তোমারও নামের জয়ধ্বনি উঠুক ?
দ্বিতীয়ত, আমাদের মনে এইরূপ ভাব হওয়া চাই যে, ঈশ্বরের জন্য, ধর্মের জন্য, আত্মার জন্য ছাড়িতে পারি না এমন কোনও আসক্তি নাই। আমরা ভগবানকে চাই কি ? যদি তাহাই হইত, তাহা হইলে ধর্মের জন্য সকলই পরিত্যাগ করিতে পারিতাম, তাহার কাৰ্যে আত্মসমৰ্পণ করিতে পারিতাম ; তাহা হইলে কি করিয়া বিষয়াসক্তির হস্ত হইতে মুক্তি পাইব এবং যথার্থ ত্যাগ করিতে পারিব, এই ভাব মনে আসিত । এক সময় এক স্থানে গিয়া দেখিতে পাইলাম যে, একজন ব্ৰাহ্ম বন্ধু বড়ই দয়ালু এবং পারসেবাপরায়ণ। সেই সহরে তখন বসন্তের বড়ই প্ৰাদুৰ্ভাব। একজন লোকের বসন্ত হইল। এই রোগ অত্যন্ত ংক্ৰামক ; কিন্তু তিনি একটু ভীত না হইয়া তাহার জন্য ব্যস্ত হইয়া উঠিলেন। কি করিয়া তাহাকে বাচাইবেন, শুধু ইহাই বলাবলি করিতে লাগিলেন । এইরূপ আমরা পরস্পরকে কিসে বঁাচাইব, এইরূপ ভাবনা ভাবিয়া থাকি কি ? ভগবানকে আমরা চাই কি ? যদি তাহাই হয়, যদি আমরা ঈশ্বরকেই চাই, তাহা হইলে তঁাহার করুণার উপর একেবারে আপনাকে সপিয়া দিতে হইবে।
তৃতীয়ত, তোমরা প্ৰতিদিন জীবনে যে কাজ কর, তাহাতে ঈশ্বরের প্রসন্নত চাও, না মানবের প্রশংসা চাও? লোকে নিন্দা করে করুক, অসন্তুষ্ট হয় হউক, বিরোধী হয় হউক, তাহাতে কোনওই দুঃখের কারণ নাই। তুমি স্বষ্টিকর্তা অন্তৰ্যামী ভগবান, তুমি যদি

